«Коми Республикаса прокуратура органъяскöд лöсьöдöма öтувъя уджаланног, медым примитны нюжöдны позьтöм мераяс, кыдзи öлöдны торкалöмъясысь быдсикас юкöнъясын»
Та йылысь висьталіс Коми Республикаса Юралысьöс вежысь Константин Ромаданов Коми Республикаса Прокуратуралöн паськöдöм заседание вылын, кöні вöчисны ведомстволысь кывкöртöдъяс 2012 вося первой во джынйын да индісны матысса кад вылö могъяс.
Константин Ромаданов юöртіс, мый Коми Республикаса Прокуратура зіля да колана ногöн участвуйтö мероприятиеяс олöмö пöртан системаын и та вöсна став мытшöдсö бырöдöны сэки, кор лоöмторйыс эз на ло торкалöмöн либö мыж вöчöмöн. Пример пыдди Коми Республикаса Юралысьöс вежысь висьталіс сы йылысь, кыдзи видзöдöны пöжарысь öлöдöм бöрся социальнöй объектъяс вылын, кöні бöръя кадö серпасыс лоис ёна бурджык. Экология бöрся видзöдан дöзьöр нуöдысь ведомство талун кежлö збыльмöдіс нин некымын инвестиционнöй бала, мый веськöдöма шыбласъяс бырöдöм вылö  водзӧ наысь шоныд да электроэнергия вöчӧмӧн. Константин Ромаданов сідзжö пасйис, мый Коми Республикаса Веськöдлан котыр да Прокуратура нуӧдӧны öтувъя ыджыд удж оланін да коммунальнöй овмöс юкöнын, медым ас кадö аддзыны торкалöмъяс шоныдöн могмöдан кад кежлö дасьтысьӧмын.
Коми Республикаса Юралысьöс вежысь тöдчöдіс, мый Коми Республикаса Веськöдлан котыр кутас öтув уджавны дінмуса Прокуратуракöд, медым видлавны республикаын оланпасö кутчысьöм йылысь юалöмъяс.

